
Kontzertuak ekainaren 20an, ostegunean, izango dira Andre Maria Zuriaren plazan 

Zuzeneko ikuskizun zirraragarriak egiten dituelako ezaguna den Britainia Handiko Fury taldea da 2024ko Osteguna Rock Vital Fest  jaialdiko kartel burua    

• Aurtengo aurkikuntzarik indartsuenetako bat izan den Deaf Devils izango dute lagun, baita Åskväder Suediako rockeroak ere 

Vitoria-Gasteiz, 2024ko maiatzak 8.- Vital Fundazioa motorrak berotzen ari da urtean gehien espero den musika-hitzordu baterako: Osteguna Rock Vital Fest. Datorren ekainaren 20an, osteguna, arratsaldeko 19:00etatik aurrera, Gasteizko Andre Maria Zuriaren plaza izango da Deaf Devils, Agrskväder (20:10ean) eta Fury (21:40an) taldeen emanaldien agertoki. Momentuko hiru talde erakargarrienetakoak dira rocka maite dutenentzat.

West Midlandseko (Erresuma Batua) heavy metal taldea da Fury, eta Vital Fundazioak urtero Araña del Rock Kultura Elkartearen eskutik antolatzen duen eta Udalaren babesa duen musika-ekimenaren kartel buru dira.  

Fury taldeak Iron Maidenen eta Metallicaren eskola zaharreko metalari dion maitasuna argia da, baina Julian Jenkinsen ahots aberats eta hunkigarriak taldea besteengandik bereizten du. Helburu argia eta efektu bisual sendoak dituzten abestiek beste garai batera eramaten dute publikoa, beste errealitate batera... Fury zuzeneko ikuskizun zirraragarri eta dinamikoak sortzen dituelako da ezaguna. Aurretik hiru album zituen eta Born To Sin (2022ko martxoan argitaratua) hunkigarri eta zaratatsuaren eskutik itzuliko da taldea zuzenekoetara eta inoiz baino talde indartsuagoa dute, Becky Baldwin baxu-jotzaileak, Tom Fenn bateria-jotzaileak, Tom Atkinson gitarra-jotzaileak eta Nyah Ifill ahaltsuaren ahots nagusi kideak osatutakoa. 

Aurretik, Deaf Davils valentziarrak arituko dira, hitzorduari hasiera emateko ardura baitute. Punka ez dela hil erakusteko iritsi dira. Rocka, metala, punk-rocka eta rock-and-rolla nahasten dira haien musikan, eta energiaren eta gordintasunaren alde egiten duten abestiak dituzte, atzaparrez, indarrez eta jarreraz betetako zartakoa emateko.

Nerabe aspertu talde batek sortu zen taldea, 2020an, pandemiaren aurretik, eta ordutik Espainia osoan eta Erresuma Batuan jo dute. Izen ere, azken herrialde horretara itzuli berri dira euren bigarren biraren ondoren, eta ‘Rebelion 2024’ punk rock jaialdi mitikoa izango direla iragarri dute.    

Beraiek grabatu eta ekoiztutako lau single kaleratu dituzte, eta orain, riff frenetikoz, letra satanikoz, baxu distortsionatuz, bateria indartsuz, solo histerikoz eta infernutik zuzenean datozen ahotsez beteriko album berri batean murgilduta daude. Kritikaren arabera, aurten egin den aurkikuntzarik indartsuenetako bat dira, sailkatzen zailak, eta talde batek benetan handia izateko izan behar duen guztia dute.

Kartela Åskväder (ekaitz elektrikoa gaztelaniaz) suediar musikariek osatzen dute, 90eko hamarkadako rock eskandinaviarraren soinua bluesez betetako riffekin eta lelo itsaskorrekin nahasten dute. Rock-and-rolla zuzenean. bezalako Gure garaiko mitoen zenbait eragin jasotzen duten arren, esaterako The Hellacopters edo Turbonegro taldeenak, bere erreian mantentzeko moldatzen da taldea, eta hamarkada berri baterako bere rock estiloa sortzen dute.

2018an Quick Fixes beren lehenengo EPa kaleratu zuten, eta 2024an hirugarren iraupen luzea izango dute kalean, The Sign Records-ekin batera. Urteetan zehar, Åskväder taldeak bira ugari egin ditu Eskandinavian, Espainian eta Alemanian, eta inor axolagabe uzten ez duen zuzeneko emanaldia egiten dute. Gaur egun honako hauek osatzen dute taldea, Lucas Monryd baxu-jotzaileak, Tim Ferm bateria-jotzaileak, Robin Bengtsson ahots nagusia eta gitarra-jotzaileak eta Martin Gut gitarra nagusia jotzen duenak. 

